
Ewrop ar fynd

Yr Undeb Ewropeaidd

Gan ei fod yn ymwybodol o’i bwysigrwydd
byd-eang mewn termau economaidd a 
masnachol, mae’r Undeb Ewropeaidd yn
defnyddio ei bŵer er budd eraill yn ogystal
â’i fudd ei hun. Mae’r UE yn hyrwyddo 
ffyniant ac yn cefnogi gwerthoedd 
democrataidd o gwmpas y byd; ar yr un
pryd, trwy hynny mae’n helpu i sicrhau
sefydlogrwydd a lles i’r dinasyddion y tu
mewn i’w ffiniau. Mae integreiddio
gwledydd newydd i’r UE yn cryfhau ei rôl 

ar y llwyfan rhyngwladol. Yr UE yw masnachwr mwyaf y byd, ond yr
Undeb hefyd sy’n darparu’r cymorth mwyaf i wledydd datblygol. 
Mae wedi creu polisi tramor a diogelwch mwy rhagweithiol gyda’r
gallu i wneud gwaith rheoli argyfyngau a chadw’r heddwch y tu mewn
i Ewrop ac ymhell y tu hwnt iddi. Yn y byd cymhleth sydd ohoni, mae’r
UE wedi ychwanegu arfau newydd i’r offer polisi tramor traddodiadol.
Er enghraifft, mae wedi rhoi arweiniad rhyngwladol wrth fynd i’r afael
â phroblem cynhesu byd-eang a’r newid yn yr hinsawdd. Mae 
problemau byd-eang yn galw am atebion byd-eang.

